MINUTI

KAMRA TAD-DEPUTATI

IL-ĦDAX-IL PARLAMENT

KUMITAT PERMANENTI DWAR IL-KONTIJIET PUBBLIĊI

LAQGĦA NRU. 38

It-Tlieta, 1 ta’ Novembru 2011

Il-Kumitat Permanenti dwar il-Kontijiet Pubbliċi ltaqa' fil-Palazz, il-Belt Valletta, fl-4:05 p.m. 

L-Onor. Charles Mangion, President tal-Kumitat, ippreseda.

PREŻENTI

L-Onor. Tonio Fenech (Ministru tal-Finanzi, l-Ekonomija u Investiment), l-Onor. Austin Gatt (Ministru għall-Infrastruttura, Trasport u Komunikazzjoni); l-Onor. Robert Arrigo, l-Onor. Evarist Bartolo, l-Onor. Helena Dalli; u l-Onor. Philip Mifsud kienu preżenti.

Preżenti wkoll kien hemm is-Sur Anthony Mifsud, Awditur Ġenerali, s-Sur Charles Deguara, Deputat Awditur Ġenerali, Dr Peter Grech, Avukat Ġenerali, u Dr Donatella Frendo Dimech mill-Uffiċċju tal-Avukat Ġenerali.

TALBA

L-Iskrivan qal it-talba.

MINUTI

Il-Minuti ta’ Laqgħa Nru. 37 li saret fit-12 ta’ Ottubru, 2011, ġew konfermati. 

SMIGĦ TAX-XHIEDA IN KONNESSJONI MAR-REPORT BY THE AUDITOR GENERAL - ENEMALTA CORPORATION TENDER FOR GENERATING CAPACITY (GN/DPS 8/2006)

Iċ-Chairman beda biex spjega kif kien se jsir is-smigħ tax-xhieda mill-Kumitat, jiġifieri li:

(i) il-lista tax-xiehda kienet ġiet maqbula bejn il-Membri tal-Kumitat; 

(ii) ix-xiehda kienu se jinġiebu quddiem il-Kumitat wieħed wieħed; 

(iii) kull xhud kien se jieħu ġurament jew jagħmel dikjarazzjoni qabel jagħti x-xiehda tiegħu; u 

(iv) ix-xiehda kienet ingħatatilhom kopja tal-Guide for Witnesses appearing before the Public Accounts Committee of the House of Representatives.   

Dawn il-persuni taw ix-xiehda tagħhom bil-ġurament quddiem il-Kumitat:

i. l-Inġinier Alex Tranter, ex chairman Enemalta;

ii. is-Sur David Spiteri Gingell, ex Chief Executive Officer Enemalta u       membru tal-Kumitat ta’ Aġġudikazzjoni; 

iii. is-Sur Joseph Mizzi, aġent tal-BWSC;

iv. l-Inġinier Peter Grima, Head Electricity Enemalta u membru tal-Kumitat ta’ Aġġudikazzjoni; 

v. is-Sur Pippo Pandolfino, ex financial controller Enemalta u membru tal-Kumitat ta’ Aġġudikazzjoni; 

vi. is-Sur Marc Muscat, Chief Executive Officer Water Services Corporation u membru tal-Kumitat ta’ Aġġudikazzjoni; 

vii. is-Sur Dennis Attard, Director Corporate Services fil-Ministeru għall-Infrastruttura, Trasport u Komunikazzjoni u membru tal-Kumitat ta’ Aġġudikazzjoni; 

viii. is-Sur Alfred Calleja, Director Corporate Services fil-Ministeru għall-Infrastruttura, Trasport u Komunikazzjoni u membru fil-Kumitat ta’ Aġġudikazzjoni; 

ix. l-Avukat Damien Degiorgio, avukat tal-Enemalta u membru tal-Kumitat ta’ Aġġudikazzjoni; 

x. l-Inġinier Albert Farrugia, Inġinier Enemalta u membru tal-kumitat li aġġudika r-request for proposal  u l-kumitat tekniku;

xi. l-Inġinier Karmenu Sant, Inġinier Enemalta u membru tal-kumitat li aġġudika r-request for proposal  u l-kumitat tekniku;

xii. l-Inġinier Joseph Farrugia, Inġinier Enemalta u membru tal-kumitat li aġġudika r-request for proposal  u l-kumitat tekniku;

xiii. l-Inġinier Joseph Mifsud, Inġinier Enemalta u membru tal-kumitat li aġġudika r-request for proposal  u l-kumitat tekniku;

xiv. l-Inġinier Samuel Sammut, Inġinier Enemalta u membru tal-kumitat tekniku;

xv. l-Inġinier Ian Stafrace, Inġinier Enemalta u membru tal-kumitat tekniku; u

xvi. il-Perit Mario Scicluna, Perit Enemalta u membru tal-kumitat tekniku.

Is-Sur Stephen Caruana, ex Financial Controller Enemalta u membru tal-kumitat li aġġudika r-request for proposal u l-kumitat tekniku, kien skużat peress li kien jinsab imsiefer filwaqt li Dr. Pierre Fenech, Head EU Affairs Enemalta u membru tal-kumitat li aġġudika r-request for proposal u l-kumitat tekniku, kien ippreżenta ċertifikati mediċi.

Iċ-Chairman, skont is-setgħat mogħtija mill-Ordinanza dwar il-Privileġġi u s-Setgħat tal-Kamra tad-Deputati u mill-Ordnijiet Permanenti tal-Kamra, ta dawn l-istruzzjonijiet:

i) fuq talba tal-Onor. Evarist Bartolo u in vista tax-xiehda tal-Inġinier Alex Tranter il-Korporazzjoni Enemalta ntalbet tibgħat lill-Kumitat kopja tar-records (il-logs) tad-dħul ta’ persuni fil-bini tal-istess korporazzjoni fil-perjodu bejn it-18 ta’ Novembru 2006 u s-26 ta’ Mejju 2009, liema records jinżammu mis-sezzjoni tas-sigurtà;

ii) fuq talba tal-Onor. Evarist Bartolo, is-Sur Joseph Mizzi, aġent tal-BWSC, kellu jibgħat kopja tal-korrispondenza  li għaddiet bejnu u bejn il-BWSC bejn l-2006 u l-2009;

iii) fuq talba tal-Onor. Evarist Bartolo, l-Inġinier Peter Grima, intalab jibgħat lill-Kumitat kopja tal-korrispondenza li għaddiet bejn il-Koporazzjoni Enemalta u l-BWSC dwar emendi għall-Avviż Legali 329 tal-2002 - Limitations of Emissions of Certain Pollutants into the Air from Large Combustion Plants Regulations, 2002; u
iv) fuq talba tal-Onor. Evarist Bartolo u in vista tax-xiehda tal-Inġinier Karmenu Sant, illum irtirat, il-Koporazzjoni Enemalta ntalbet tibgħat lill-Kumitat kopja tal-korrispondenza li għaddiet bejn l-Inġinier Karmenu Sant u s-Sur Joseph Mizzi, aġent tal-BWSC, fil-perjodu bejn l-2005 u l-2007 rigward kwestjonijiet ta’ emissjonijiet minn ċerti tipi ta’ teknoloġiji. 

Fis-7:40 p.m. iċ-Chairman aġġorna l-Kumitat għall-Erbgħa, 2 ta’ Novembru 2011, fl-4:00 p.m. bl-istess aġenda.

